
Broj: T09 0 KT 209790 26                         
Sarajevo, 05.10.2026. godine  
 

KANTONALNI SUD U SARAJEVU  
Sudija za prethodno saslušanje 

       
 
Na osnovu člana 45. stav 2. tačka i) i člana 241. stav 1. Zakona o krivičnom postupku Federacije 
Bosne i Hercegovine (ZKP F BiH) p o d i ž e m 
 

O  P  T  U  Ž  N  I  C  U 
 

Protiv: 
 

1. Pranjić Nikola, rođen 1999. godine, nastanjen u ulici ............, po narodnosti Hrvat, 
državljanin BIH, SSS, po zanimanju elektroenergetičar, nezaposlen, neoženjen, nema 
djece,  JMB ............, nije služio vojni rok, nema čin rezervnog vojnog starješine, ne vodi se 
u vojnoj evidenciji, nije odlikovan, lošeg imovnog stanja, osuđivan: po presudi 
Opštinskog suda u Sarajevu broj 65 0 K 10008558 23 Kps od 13.09.2023. godine, 
pravosnažna 30.11.2023. godine za krivično djelo iz čl. 239. stav 3. KZ FBIH, na uvjetnu 
osudu sa kaznom zatvora u trajanju od 1 mjeseca na jednu godinu, Presudom Opštinskog 
suda u Sarajevu broj 65 0 K 1021675 24 K od 27.09.2024. godine pravosnažna 21.10.2024. 
godine za krivično djelo iz čl. 239. stav 3. KZ FBIH uvjetna osudu 5 mjeseci na jednu 
godinu, Lišen slobode dana 13.04.2026. godine u 22,15 sati po Zapisniku o lišenju slobode 
MUP KS Uprava policije, Sektor kriminalsitičke policije Odjeljenje za krvne seksualne 
delikte I ratne zločine od 13.04.2026. godine, predat Kantonalnom tužiocu u dana 
14.04.2026. godine u 15,40 sati, nalazi se u pritvoru po rješenju Kantonalnog suda u 
Sarajevu od 15.04.2026. godine, koji pritvor je produžen rješenjem od 09.07.2026. godine, 
za naredna 3 (tri) mjeseca, tako da po ovom rješenju pritvor može trajati do 09.10.2026. 
godine ili do druge odluke suda.  
 

2. Ćorić Dino, rođen 1993. godine, nastanjen u ulici .............,Bošnjak, državljanin BIH,  SSS, 
student, nezaposlen, razveden, otac dvoje mldb. djece, nije služio vojni rok, nema čin 
rezervnog vojnog starješine, ne vodi se u vojnoj evidenciji, nije odlikovan, lošeg imovnog 
stanja, posjeduje JMB ............, osuđivan: Općinskog suda u Travniku broj: 51 0 K 210618 
23 Kps, koja ja postala pravosnažna dana 20.11.2023. godine, za krivično djelo iz člana 286. 
stav 1. KZ FBiH na kaznu zatvora u trajanju od 7 (sedam) mjeseci, uvjetno 1 (jedna) 
godina; Općinskog suda u Sarajevu broj: 65 0 K 104377 24 K, koja je postala pravosnažna 
dana 28.08.2024. godine, za krivično djelo iz člana 239. stav 1. KZ FBiH na kaznu zatvora 
u trajanju od 4 (četiri) mjeseca koja se zamjenjuje radom za opće dobro na slobodi u 
trajanju od 30 dana; Općinskog suda u Sarajevu broj: 65 0 K 1029205 24 K, koja je postala 
pravosnažna dana 13.01.2025. godine, za krivično djelo iz člana 239. stav 3. KZ FBiH na 
kaznu zatvora u trajanju od 8 (osam) mjeseci, uvjetno 1 (jedna) godina i 6 (šest) mjeseci; 
Općinskog suda u Sarajevu broj: 65 0 K 1014693 24 Kps, koja je postala pravosnažna dana 
13.06.2025. godine, za krivično djelo iz člana 286. stav 1. KZ FBiH na kaznu zatvora u 
trajanju od 6 (šest) mjeseci, uvjetno 2 (dvije) godine; Osnovnog suda Sokolac broj: 89 0 

K 089905 24  K, koja je postala pravosnažna dana 25.07.2025. godine, za krivično djelo iz 
člana 224. stav 1. KZ RS na kaznu zatvora u trajanju od 6 (šest) mjeseci; Općinskog suda 
u Sarajevu broj: 65 0 K 219646 24 Kps, koja je postala pravosnažna dana 22.02.2025. godine, 
za krivično djelo iz člana 239. stav 3. KZ FBiH na kaznu zatvora u trajanju od 6 (šest) 
mjeseci, uvjetno 1 (jedna) godina; Osnovnog suda Sokolac broj: 89 0 K 091718 24  K, koja 
je postala pravosnažna dana 05.09.2025. godine, za krivično djelo iz člana 224. stav 1. KZ 
RS na kaznu zatvora u trajanju od 7 (sedam) mjeseci, uvjetno 2 (dvije) godine; Općinskog 
suda u Sarajevu broj: 65 0 K 1165529 25 K, koja je postala pravosnažna dana 12.12.2025. 
godine, za krivično djelo iz člana 222. stav 2. u vezi stava 1. KZ FBiH na kaznu zatvora u 
trajanju od 4 (četiri) mjeseca i 20 (dvadeset) dana i mjera sigurnosti obaveznog liječenja 
od ovisnosti;lišen slobode dana 13,04,2026. godine u 23,00 sati po Zapisniku o lišenju 
slobode MUP KS Uprava policije Sektor kriminalističke policije Odjeljenje za krvne 
seksualne delikte i ratne zločine od 13.04.2024. godine a predat Kantonalnom tužiocu 
dana 14.04.2026. godine u 15,40 sati, nalazi se u pritvoru po rješenju Kantonalnog suda 
u Sarajevu od 15.04.2026. godine, koji pritvor je produžen rješenjem od 09.07.2026. 
godine, za naredna 3 (tri) mjeseca, tako da po ovom rješenju pritvor može trajati do 
09.10.2026. godine ili do druge odluke suda.  

 
3. Šljivo Armin, rođen 2000. godine, nastanjen u ulici .............., Bošnjak, državljanin BIH, 

SSS, po zanimanju tehničar veterine, nezaposlen, neoženjen, nema djece, nije služio vojni 
rok, nema čin rezervnog vojnog starješine, ne vodi se u vojnoj evidenciji, nije odlikovan, 
lošeg imovnog stanja,   posjeduje JMB ............., neosuđivan, Lišen slobode dana 
13.04.2026. godine u 21,45 sati po Zapisniku o lišenju slobode MUP KS Uprava policije 
Sektor kriminalističke policije, Odjelenje za krvne, seksualne delikte i ratne zločine od 
13.04.2026. godine, a predat Kantonalnom tužiocu dana 14.04.2026. godine u 15,40 sati, 
nalazi se u pritvoru po rješenju Kantonalnog suda u Sarajevu od 15.04.2026. godine, 
koji pritvor je produžen rješenjem od 09.07.2026. godine, za naredna 3 (tri) mjeseca, tako 
da po ovom rješenju pritvor može trajati do 09.10.2026. godine ili do druge odluke suda.  

 
Što su:  
 
U vremenskom periodu od dana 12.04.2026. godine od oko 06,00 sati do dana 13.04.2026. godine 
do oko 13,45 sati u ulici Dobrinjske bolnice broj ......., opština Novi Grad Sarajevo, po 
prethodnom dogovoru, a u namjeri da na okrutan način usmrte A.M., došli u stan, 
vlasništvo R.M., koji koristi A.M., i to prvo Pranjić Nikola i Ćorić Dino, a potom i Šljivo 
Armin, svjesni da A.M. izlažu teškim i dugotrajnim bolovima, nanoseći mu jake fizičke i 
duševne bolove,   dovodeći ga  mučenjem u bespomoćno stanje, bez mogućnosti pružanja 
otpora, i to tako što su ga oko 30 sati izlagali velikoj patnji, kontinuirano ga udarajući 
rukama, nogama i podesnim predmetima po glavi i cijelom tijelu, uključujući i metalnu 
šipku, kutlaču i kašiku za cipele, te ga vezali upotrebom kaiša, a što su Pranjić Nikola i Dino 
Ćorić i htjeli, a Šljivo Armin pristao, na način da su ga uzastopno  Nikola Pranjić, Ćorić Dino 
i Šljivo Armin, udarali po svim dijelovima tijela, a Pranjić Nikola mu upućivao prijetnje 
riječima: „J... ti T. mater, da ti j... T. mater, nećeš ga nikad upoznati, nećeš ga stići upoznati, 
ubiću te na mrtvo“, da bi zatim u jednom momentu Nikola Pranjić uzeo PVC kesu stavljajući 
je na glavu A.M. i omotavajući je oko vrata, pri tome je stežući rukama u predjelu vrata, 
istovremeno obraćajući mu se riječima: „Možeš li disati, ne možeš“, a potom ga dalje 
nastavio udarati u predjelu glave, a Šljivo Armin, uzeo PVC kašiku za cipele, i nastavio 
udarati  istom A.M. u predjelu glave i govoreći mu: „Aj povuci to što ti je u nosu“, a potom 
ga naizmjenično PVC kašikom udarali Pranjić Nikola i Šljivo Armin, dok je Pranjić Nikola 
u ruci držao nož, a Dino Ćorić ga udarao i metalnom kutlačom, nakon čega je Nikola Pranjić 

stavio na glavu masku filmskog lika „betmen“ i obukao rukavice sa željeznim pojačivačem, 
te da bi ponizio A.M., istom nanijeo puder marke „Johnson“, naređujući mu da digne ruke 
i da ustane, i upućujući mu prijetnje riječima: „Spustiš li ruke tući ću te dva sata“, da bi ga 
zatim  Nikola Pranjić udario otvorenim dlanom u predjelu lica, usljed kojeg udarca je A.M. 
pao na pod, a Pranjić Nikola i Šljivo Armin su ga potom podigli sa poda, naređujući mu da 
ponovo podigne ruke iznad glave, dok mu Pranjić Nikola upućuje prijetnje riječima: 
„Spustiš li ih sestre mi moje raznijet ću te“, a nakon čega ga je udario stisnutom šakom 
obuvenom u rukavicu sa željeznim pojačivačem, od kojeg udarca je A.M. upao u ormar, 
kojom prilikom su mu više puta Pranjić Nikola i Dino Ćorić upućivali prijetnje da će ga 
ubiti, a sve snimajući putem svojih mobilnih telefonskih aparata, a od kojih mnogobrojnih 
udaraca  je A.M. zadobio nagnječine kože lijeve nadlaktice, krvne podlive i lučne nagnječine 
lijeve strane grudnog koša, reznu ranu lijeve uške, povrede na objema uškama i zaušnim 
predijelima, oguljotine, nagnječine, krvni podljevi na podlakticama i šakama, povrede na 
lijevoj strani čeono-sljepoočnog prelaza, crvenilo u predjelu kože leđa, povrede u predjelu 
korijena nosa, krvarenje iz obje nosnice, krv na desnoj strani usta,  krvni podljev kože i 
poglavine lijevo tjemeno, opsežni krvni podljevi kapka lijevog oka sa otokom, povreda 
gornjeg dijela lijeve strane čela, crtasti i mrljasti krvni podljevi desno od nagnječine desne 
strane čela, oguljotine i sitne razderotine kože prednje strane desnog ručnog zgloba i 
izduženim krvnim podljevom stražnje strane lijevog ručnog zgloba,  brojne nagnječine, 
krvni podljevi i manje razderano nagnječene rane kože i glave, lica, poglavine i sljepoočnih 
mišića, usljed kojih udaraca je A.M. doveden u stanje iscrpljenosti, koje je posljedica zbirnog 
djelovanja višestrukog premlaćivanja, brojnih povreda, bola, krvarenja, gušenja kesom, 
straha, nespavanja i neuzimanja hrane,  da bi ga zatim Pranjić Nikola i Dino Ćorić, podigli 
sa poda  i izveli iz sobe, dok je Armin Šljivo ostao u sobi, znajući da su A.M., Pranjić Nikola 
i Ćorić Dino, upućivali prijetnje da će ga ubiti, te ga Pranjić Nikola i Ćorić Dino upotrebom 
fizičke snage u takvom stanju, prebacili sa prozorskog okna balkona,  sa šestog sprata sa 
visine od oko 19 metara, usljed  kojeg pada i udaraca je A.M.,  zadobio višestruke  povrede 
i to: krvni podljev kože lijevog tjemenog predjela, nagnječina i razderano-nagnječna rana kože 
desne strane čela, sa okolnim krvnim podljevima kože, nagnječina kože lijeve strane čela, 
oguljotina kože na prelazu lijevog čeonog i sljepoočnog predjela, krvni podljevi kože kapaka 
desnog i lijevog oka, nagnječine kože nosa i sitni krvni podljevi kože lijevog jagodičnog predjela, 
nagnječine sluznice gornje i donje usne sa desne strane, oguljotina kože ispod lijeve strane donje 
usne, nagnječina i krvni podljev kože ispod brade, krvni podljev kože desnog obraza, oguljotina 
i razderano-nagnječna rana desne uške, sa nagnječenjem uške i zaušnog predjela,  rezna rana 
lijeve uške, nagnječine i sitna razderano-nagnječna rana lijeve uške i zaušnog predjela, te 
oguljotina kože ispod lijevog uha, krvni podljevi poglavine lijevo tjemeno i obostrano čeono, te 
krvni podljevi lijevog i desnog sljepoočnog mišića, prelom čeone kosti sa desne strane koji se širi 
na krov i osnovicu lobanje, krvarenje ispod tvrde moždane ovojnice, opsežno krvarenje ispod 
mekih moždanih ovojnica, otok mozga sa nagnječinama kore desnog i dijelom lijevog čeonog 
režnja mozga,  oguljotine, nagnječine i krvni podljevi kože lijevog ramena, oguljotina i krvni 
podljevi kože desnog ramena, krvni podljevi kože prednje strane grudnog koša i gornjeg dijela 
stomaka,  brojni krvni podljevi, oguljotine i nagnječine kože desne bočne strane grudnog koša 
koje se protežu na slabinski predio do desnog kuka, oguljotine, nagnječine i krvni podljevi kože 
lijeve prednje i bočne strane grudnog koša, dijelom uzorkovanog (obrasčanog) rasporeda, krvni 
podljev potkožnih mekih tkiva i mišića desne bočne strane grudnog koša, prelomi rebara sa desne 
strane grudnog koša, od prvog do šestog rebra,  nagnječenja i razdori pluća, sa krvarenjem u 
grudne šupljine (oko 300 ml u lijevoj i oko 400 ml u desnoj), te krvni podljevi poplućnica i 
porebrica, potpuni razdor grudne aorte, potkožno prisustvo vazduha u predjelu vrata, grudnog 
koša, stomaka i mošnica, te krvni podljev kože mošnica, dvostruki razdor slezene, višestruki 
razdori jetre, prelom desne crijevne kosti karlice, brojne nagnječine kože lijeve nadlaktice, dijelom 
uzorkovanog (obrasčanog) rasporeda ovalna nagnječina sa očuvanom sredinom (poput okvira") 

i međusobno paralelne lučne pruge, oguljotine i krvni podljevi kože desne nadlaktice i desnog 
lakta, višestruki prelom glave desne nadlaktične kosti, razderano-nagnječna rana stražnje strane 
desnog lakta sa okolnim nagnječenjem, višestruki prelom donjeg kraja desne nadlaktične kosti, 
prelom donjeg kraja desne palčane kosti podlaktice,  nagnječine, krvni podljevi i oguljotine kože 
desnog ručnog zgloba, dlana i prstiju desne šake,  brojni krvni podljevi, oguljotine i nagnječine 
kože lijeve nadlaktice i lijeve podlaktice,  krvni podljev, oguljotine i nagnječine kože lijevog 
ručnog zgloba, lijeve šake i prstiju lijeve šake, nagnječine i oguljotine kože lijevog koljena, krvni 
podljevi i oguljotine kože lijeve potkoljenice, nagnječine kože lijevog skočnog zgloba i lijevog 
stopala, krvni podljev kože lijevog stopala i oguljotine kože lijevog skočnog zgloba,oguljotine i 
krvni podljevi kože desne natkoljenice i desnog koljena, prelom glave desne bedrene kosti sa 
skraćenjem desne noge, oguljotine kože desne potkoljenice, te otok i krvni podljev desnog 
skočnog zgloba, prelom desne skočne kosti, od kojih povreda je A.M. i preminuo.  
 
Dakle, kao saizvršioci usmrtili drugoga na okrutan način, 
 
Čime bi počinili krivično djelo Ubistvo iz člana 166. stav 2. tačka a), u vezi sa članom 31. KZ F 
BiH 
 
 

PRIJEDLOG ZA PRODUŽENJE MJERE PRITVORA 
 

Tužilaštvo na osnovu člana 242. stav 3. ZKP F BiH i člana 151 ZKP-a FBiH, predlaže da Sud, 
prema osumnjičenim Pranjić Nikoli, Ćorić Dinu i Šljivo Arminu, produži mjeru pritvora iz 
zakonskih razloga predviđenim članom 146. stav 1. tačka c) ZKP FBiH,  jer smatramo da i dalje 
postoje razlozi zbog kojih je pritvor određen, te produžen po rješenju o produženju pritvora od 
09.07.2026. godine. 

KANTONALNA  TUŽITELJICA 
 
 


